Ա Մ Փ Ո Փ Ա Թ Ե Ր Թ
«ՈՒՐՈՒԳՎԱՅԻ ԱՐԵՎԵԼՅԱՆ ՀԱՆՐԱՊԵՏՈՒԹՅՈՒՆՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԵՍՊԱՆՈՒԹՅՈՒՆ ՍՏԵՂԾԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Ֆինանսների նախարարություն
	27.06.2023թ.

	
	N 01/8-3/12612-2023

	Նախագծի վերաբերյալ առաջարկություններ չկան:
Միաժամանակ հայտնում ենք, որ դեսպանության ստեղծման հետ կապված ծախսերը նախատեսված են ՀՀ 2023թ. պետական բյուջեում, ուստի նախագծի ընդունումը ՀՀ պետական բյուջեից լրացուցիչ ծախսեր կատարելու անհրաժեշտության չի հանգեցնում:
	
Ընդունվել է ի գիտություն




	2. Արդարադատության նախարարության
պետական փորձագիտական եզրակացություն
	04.07.2023թ.

	
	N 27.3/31897-2023

	         «Ուրուգվայի Արևելյան Հանրապետությունում Հայաստանի Հանրապետության դեսպանություն ստեղծելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) նախաբանում, որպես լիազորող նորմ, հղում է կատարվում «Դիվանագիտական ծառայության մասին» օրենքի 11-րդ հոդվածի 1-ին մասին, համաձայն որի՝ Հայաստանի Հանրապետության դեսպանությունն ստեղծվում է Կառավարության որոշմամբ` Հայաստանի Հանրապետության և տվյալ օտարերկրյա պետության միջև նախապես ձեռք բերված պայմանավորվածության հիման վրա: Հարկ է նկատի ունենալ, որ Նախագծի հիմնավորման մեջ բացակայում է տեղեկությունն առ այն, թե երբ է պայմանավորվածություն ձեռք բերվել Հայաստանի Հանրապետության և Ուրուգվայի Արևելյան Հանրապետության միջև դեսպանություն ստեղծելու համար: Նշվածը հիմք ընդունելով՝ անհրաժեշտ է Նախագծի հիմնավորումը լրամշակել:
         Բացի այդ, Նախագծի նախաբանում «Հայաստանի Հանրապետության օրենքի» բառերն անհրաժեշտ է փոխարինել «օրենքի» բառով՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, համաձայն որի՝ օրենքի կրճատ անվանումը հիշատակելիս դրանում նշվում է օրենքի վերնագիրը: Տվյալ դեպքում օրենքի վերնագիրն է՝ «Դիվանագիտական ծառայության մասին»: 

	Ընդունվել է :
Հիմնավորումը խմբագրվել է: 

